
mwahidaane

ku nadruma kay cekele ki swaVudavudai nilringanai ka taiLabuwa
yakai ki adaili ka Iregelrege, ku cucungulanenai ngyasasivate ku
atangukakaiya ka kaelrea, lu uwa ki ininiinunga ahadrapale dwadavace, ku
syaadethe tahapaulringedelemadu lukai makavale, ku adaili
tahayasulaimadu, adrava sa iziyunga haudethe ki drataa, sakaina sudalrane
pauwadrau, sakadruwana ku samasasaulriya ka lautubai, ku lakaelrea ku
papiya paihange ku papiya umawma talupa, yadrepele ka mwatatiki ka
Iralrenelrenega, nikekelreta ku atahungeangeaa ngukakai, ludadavaca
tahawacacelemadu kadruwamadu ka padrwadrwadruma.

ngwalringavaku saalrulaiyananaku lu ai pakibuwa ki macaeme lu ai
langadha ku lamanema, twalai Labuwa kela paihange ngwa valrumadu ki
tuki ladahuhu Swimung, la ahaumasemadu uudu ku amece, ahaumasemadu
bulri ku macaeme, matikwalri tuhamuhu.

takalra ku sakacekeleta ku waiziyu talela mwaki ngwadadethe ki drataa
ka cekele, takalra ku sakacekeleta ku kyathaheve mwaki badhabadha,
ngwalai ki tangilisiana ki kaelrelrea, ngwalai ki tamadadaidailana ki

cacekele, naumubalriyu mwaki cekele Irikape ki lahetesa luiya,

makucingalre.

ku nadruma kadruwana ku pacaseta ka kacalrisilrisiya, ku adulruaneta
ahakai tupacase ku tamacucungula ka takalaneana, ku mwadaili iziyu
kithaheve ka lalahetesaneta si lalaalakelini, lukaulaingata kai maceceele
malidralidrau, aimakahimihimuhu masakawlrawlrau ku tamalalahetesana,
kadruwa ka aithingalenga ku tatwaladhanelringa ki ehailini. ngwalai ku
amathingathingala ku tamatwalaladha, ngwalai ku akitahumaha ki pidaana
siauwacekecekelenga, wapilri ku tasudalepa ka vai, lailuku ki lalaalakelini si
mailuku ku lahahukudra ka kabavaa, abaai, niculuwa ka beeke, bulabulai,
sabiki-- taikalraa ka makaelaelaela, mwaki kadananelini muhidaane.

kudra pidaananelringa miyalri aiculu ku beeke padulru ku satedraa
sapasudalruwa, lai dawdaulu ki talyalalai, mahudrange si latahnwahudrange

Ki cekele, paihubu si pathagili ku kakwakudha ki mwahidaane.

